COMPOSTELA

CONCELLO DE
SANTIAGO

MOCION DO GRUPO MUNICIPAL DE COMPOSTELA ABERTA SOBRE A MELLORA DA
ACCESIBILIDADE E A CONSTRUCION DUN NOVO ESTACIONAMENTO NO PROXECTO DE
AMPLIACION DO HOSPITAL CLINICO UNIVERSITARIO DE SANTIAGO

O Grupo Municipal de Compostela Aberta, ao abeiro do regulamento organico municipal do Concello
de Santiago, presenta a seguinte mocién para o seu debate no Pleno:

EXPOSICION DE MOTIVOS:

O 2 de xullo de 2021 nunha reunién entre o conselleiro de Sanidade e o alcalde de Santiago tratouse a
necesidade de ampliacién do Hospital Clinico sendo que ao final da reunién Julio Garcia Comesafia
declarou a intencidén de que se asinase un convenio entre administracions igual que se tifia feito no
caso da Corufia e de Pontevedra. A nota oficial da Xunta dicia isto:

“‘Asi mentres a Xunta asumiria a obriga de executar a obra, cun investimento global que
se estima en arredor de 60 millons de euros, o convenio fixaria a asuncion por parte do
concello das actuacions necesarias para dotar ao inmoble das dotacions e servizos
publicos necesarios, asi como a regular nas ordenanzas fiscais municipais a exencién
do pagamento do imposto sobre bens inmobles e a bonificacién do 95% do imposto
sobre construcions, instalacions e obras”.

Hai que ter enconta que o feito de non mencionar a construcién e ampliacién das prazas de
estacionamento significa un agravio comparativo posto que nos convenios da Corufia e Pontevedra
recéllense entre as obrigas da Xunta a da dotacion de aparcamento. Un agravio comparativo que foi
reforzado e apoiado polo propio alcalde de Santiago con varias declaracions publicas nas que insistia
na necesidade en que habia que “elixir entre tratamentos para o cancro ou aparcamento”, ou cousas
polo estilo e totalmente fora de lugar. Mesmo declarando que se non se cumpria co ratio de prazas de
aparcamento que establece a normativa urbanistica vixente que haberia que facilitar e facer a vista
gorda.

Sendo asi que con data 15 de xullo de 2021 a Conselleria de Sanidade da Xunta de Galicia presentou
no Concello de Santiago o Anteproxecto de obras de ampliacion do Complexo hospitalario universitario
de Santiago de Compostela (CHUS), para os efectos da sua tramitacion a través do procedemento
regulado na Lei 3/2016 de medidas en materia de proxectos publicos de urxencia ou de excepcional

GRUPO MUNICIPAL DE COMPOSTELA ABERTA 1



interese. Asi, 0 24 de setembro de 2021 publicouse no BOP de A Corufia o inicio do proceso de
informacién publica do mencionado anteproxecto. Dado que o documento é desconforme coas
determinacions do planeamento urbanistico vixentes no @mbito, a sua tramitacion desenvélvese a
través do procedemento regulado pola Lei 3/2016, que obriga ao Concello de Santiago de Compostela
a someter o proxecto a este tramite de informacion publica, previamente & emision do correspondente
informe do Concello sobre os intereses locais afectados.

Na actualidade, o CHUS amosa carencias de caracter asistencial que esixen esta ampliacién, tal e
como se xustifica no anteproxecto de ampliacion e &s que se lles d& cumprida resposta con esta
ampliacion. Ademais, desde 0 mesmo momento da construcion do complexo hospitalario, hai case 20
anos, o Hospital sofre graves carencias en materia de accesibilidade e estacionamento. O Clinico serve
a unha area sanitaria de cerca de 400.000 persoas, das que a maioria viven féra do nucleo urbano da
cidade, polo que a sua mobilidade vese condicionada nunha gran maioria dos casos & utilizacién de
vehiculo privado.

Tendo presente que as claves da mobilidade tefien que pasar pola defensa do transporte publico en
xeral, neste caso o desprazamento en vehiculos particulares pode estar xustificado ante a falta de
transporte publico desde moitos puntos da area sanitaria e sobre todo debido & necesidade, en moitos
casos, de desprazar a doentes que requiren acompafiamento ata o propio hospital. Este problema de
aparcadoiro vense soportando desde a apertura do Hospital, polo que o estacionamento e circulacion
na parcela do CHUS ¢é totalmente cadtica e mesmo complica a accesibilidade das persoas usuarias,
especialmente daquelas con dificultades de mobilidade que se achegan ao Clinico polos seus propios
medios.

O propio Plan Funcional para a ampliacion do Hospital Clinico, aprobado pola Xerencia da Xestion
Integrada da Area de Santiago do SERGAS, sinala que “a ampliacién prevista para o Hospital Clinico
debido & sua localizacion implica a supresion dalgunhas prazas de aparcamento en superficie. O que
vén a reducir un recurso xa escaso de por si no Hospital Clinico (...) E por iso que, ainda que dentro do
proxecto de ampliacion non esté prevista a construcion de areas de aparcamento,_si debera terse en
conta a futuro unha solucidn global para este servizo”. Malia este informe, a resolucion destes
problemas de aparcadoiro € de mobilidade non tén sido unha prioridade para a Xerencia da area
Hospitalaria ata o dia de hoxe, e a situacién veriase totalmente agravada de levar adiante este
proxecto de ampliacion tal e como esta formulado na actualidade.

Fronte a iso, 0 Concello de Santiago aprobou no pasado mandato, durante o goberno de Compostela
Aberta, o estudo de detalle dunha parcela municipal situada na contorna da Hospital Clinico, na que se
pode construir un aparcamento cunhas 500 prazas distribuidas en tres plantas. Na parte superior do
estacionamento previase o acondicionamento dunha praza, que poderia servir de conexidn peonil co
hospital. Os terreos, situados ao carén do CIMUS, féronlle ofertados & Xunta de Galicia en reiteradas
ocasidns para que asumira a construcion do aparcamento, tendo en conta que xa existe un grave
problema de estacionamento no contorno do hospital, que lle xera graves problemas aos doentes e as
suas familias que tefien como Unica alternativa un parking privado cunhas tarifas desorbitadas.

Durante o anterior mandato realizouse tamén un concurso de anteproxectos para trasladar a ese
ambito a facultade de Medicifia e Enfermeria que supufia unha maior edificabilidade na parcela que a
ampliacién agora prevista. Pese a esta maior edificabilidade na parcela, moitas das propostas
presentadas a este concurso de anteproxectos, resolvian dunha forma axeitada a mellora da
interconexion e accesibilidade peonil, propofiendo ademais novas areas de aparcamento que resolvian
os problemas historicos de accesibilidade e mobilidade neste ambito.

Existen, ademais, outras posibilidades a estudar, que deberian ser incluidas neste Plan Funcional,
como é o caso do ambito do SUD 9-10 Estrada de Vigo-Chouchifios, que poderian recoller a previsién
de realizar novos espazos de estacionamento para resolver os problemas anteriormente mencionados.
Asi e & vista do anteproxecto de ampliacién do CHUS presentado para informacion publica, e dentro do
prazo legalmente establecido, en setembro do ano 2021, o grupo muniicpal de Compostela Abertaa
presentou as seguintes alegacions:

e O proxecto de ampliacion non cumpre os parametros de reservas de prazas de
aparcamento para usuarias, e tampouco introduce ningunha nova é&rea de
estacionamento soterrado interior ou préxima ao edificio hospitalario que resolva os
problemas actuais e que se veran agravados coa ampliacion do CHUS.

e Ademais, e de forma mais xeral, ampliase a ocupacién na parcela, incumprindo 0s
parametros do planeamento vixente e reducindo drasticamente a é&rea libre de
edificacion do 30% actual ata un 20%; e non se toma ningunha medida para gafar
espazo peonil que facilite a accesibilidade.

e Por todo iso, faise necesario que o anteproxecto de ampliacién do Hospital Clinico
recolla de forma clara unha solucién global para a construcion de areas de aparcamento
que lle dean servizo ao equipamento sanitario, tal e como recomenda o propio Plan
Funcional para a ampliacion do Clinico aprobado polo SERGAS.

e Estas areas de estacionamento deben ser publicas e de xestion publica, garantindo
prezos asequibles para as persoas usuarias, e deben asegurar a comunicacion directa
co propio edificio do hospital para facilitar 0 acceso as persoas usuarias con maiores
dificultades ou en situacién sanitaria mais grave.

Das que non se recebeu unha resposta especifica, a pesar de aparecer recollidas na resolucion da
alcaldia de asinada con data de 17 de novembro de 2021, e recofiecendo nese mesmo decreto a
necesidade de :

“Segundo. Solicitar do érgano promotor que achegue, con caracter previo ao inicio das
obras de ampliacién, un Estudo complementario, que avalie as necesidades de
accesibilidade e doutro tipo de dotaciéns urbanisticas (viarios, aparcamentos e espazos
libres) xeradas pola instalaciéon hospitalaria, propofiendo ao efecto as medidas e
solucion axeitadas.

Terceiro. Instar da Xunta de Galicia a sinatura dun Convenio de colaboracion co obxecto
de concretar, programar e financiar as actuacions complementarias de mellora da
mobilidade no ambito do PE-9 e do seu contorno.

Recentemente xa no 22 de abril de 2022, nun dos ultimos actos oficiais de NUfiez Feijoo como
presidente do goberno galego, presentouse o proxecto nun acto no propio hospital e foi o propio
presidente o que sinalou que “o convenio con Concello xa ten o visto e prace municipal e polo tanto
esta actuacion xa esta lista para ser desbloqueada nun proximo ‘Consello da Xunta’ e ser licitada nos
préximos meses”, convenio, aprobacion e licitacidn da que non se ten constancia publica na data
actual.

Por todo o anterior, e porque € de xustiza que a ampliaciéon do Hospital Clinico procure tamén resolver
os problemas de estacionamento e mobilidade de toda a contorna, o Grupo Municipal de Compostela
Aberta, presenta para debate plenario, o seguinte ACORDO:

O Pleno do Concello de Santiago insta ao correspondente 6rgano de Goberno do Concello de
Santiago e da Xunta de Galicia a:

e Realizar as actuacions precisas e todas as xestions necesarias coa Xunta de
Galicia para que o convenio que asinen ambas as administracions para a
ampliacion do Hospital Clinico resolva os problemas de accesibilidade peonil e os
graves problemas de aparcamento na contorna do Complexo Hospitalario,
recollendo como minimo as seguintes actuacions:

o Un estudo da mobilidade e accesibilidade peonil que garanta a
accesibilidade universal e a mellora das conexidns peonis, que
deberan incorporarse nun proxecto de reurbanizacion da contorna.

o A dotacion dun novo aparcamento publico e adopcion de medidas
que permita dar prioridade as persoas usuarias e as familias con
maiores necesidades de atencion e todas aquelas para as que o
transporte publico non poda resolver as stas necesidades.

Santiago de Compostela, 14 de xufio de 2022

